
Qëllimi 
Kjo lëndë ka për qëllim ofrimin e njohurive dhe zbatimit të shkathtësive dhe teknikave të teorive të këshillimit grupor. Lënda shqyrton teoritë e avancuara të terapisë dhe këshillimit grupor, me një theks të veçantë tek përvoja dhe shkathtësitë e udhëheqjes së një grupi këshillimor/terapeutik. Lënda do të prezantojë teoritë dhe praktikat e terapisë dhe këshillimit grupor përmes ekspozimit ndaj historisë së fushës dhe teknikave kryesore. Si tema të veçanta të terapisë dhe këshillimit grupor trajtohen marrëdhëniet ndërpersonale në grup, marrëdhënia e pjesëmarrësve me udhëheqësin e grupit, si dhe fazat zhvillimore të një grupi tipik të këshillimit.

Arritshmëria (kompetencat dhe kualifikimet, njohuritë dhe shkathtësitë)
Pas përfundimit të lëndës Këshillimi grupor studentët do të kenë arritur këto kompetenca:
· do të jenë të njohur me teoritë dhe praktikën e dinamikave grupore në këshillim;
· do të krahasojnë qasjet teorike kryesore të punës në grup dhe demonstrojnë njohuri të teorive dhe hulumtimeve përkatëse;
· do të njohin ndikimin e dinamikave të grupit tek progresi terapeutik grupor;
· do të njohin qasjet për formimin e grupit, duke përfshirë rekrutimin, shoshitjen dhe seleksionimin e anëtarëve të grupit;
· do të dinë të shfrytëzojnë njohuritë mbi stilet e udhëheqjes së grupit; 
· do të dinë të shfrytëzojnë njohuritë rreth modelit ndërpersonal për të arritur qëllimet terapeutike grupore;
· do të mund të identifikojnë çështje etike dhe legale lidhur me punën grupore dhe standardert profesionale për udhëheqësit e grupeve;
· do të demonstrojnë ndjeshmëri kulturore lidhur me këshillimin grupor.

Format e mësimdhënies dhe mësimnxënies
Mësimdhënia në këtë lëndë fokusohet tek formimi teorik, përvoja e pjesëmarrjes në një grup të këshillimit dhe udhëheqjes së një grupi të tillë. Orët mësimore kanë formën e diskutimeve, si dhe pjesëmarrjes dhe udhëheqjes së punës grupore. 
Mjetet e konkretizimit
Kapituj librash/artikujt shkencorë, sesionet grupore të këshillimit, video ilustruese, prezantime Power Point.

Raporti ndërmjet pjesës teorike dhe praktike të studimit
Gjatë përcjelljes së lëndës, studentët do të kenë mundësinë të aplikojnë drejtpërdrejt njohuritë e fituara ndaj orëve mësimore në praktikën e pjesëmarrjes në një grup të këshillimit dhe udhëheqjes së një grupi të tillë. Për të pasur sukses në këtë lëndë, studentët duhet të shfaqin njohuritë teorike dhe praktike të formimit të grupit, zhvillimit dhe ruajtjes së marrëdhënieve ndërpersonale në grup. 

Literatura bazë

Studentët mund të presin, që profesori i lëndës të ofrojë edhe literaturë/lexime shtesë për tema apo aspekte të caktuara të planit mësimor. Në secilin rast, profesori i lëndës do ta sigurojë literaturën e kërkuar për studentët në formën elektronike.

Vlerësimi
	Aktiviteti
	Përqindja e vlerësimit
	Përshkrimi

	Pjesëmarrja fizike në ligjërata
	7.5 %
	Pjesëmarrja në secilën ligjëratë do të rezultojë me 0.5 pikë, të cilat në total mund të rezultojnë në 7.5 pikë. Studentët, që marrin pjesë në më pak se 50 % të ligjëratave nuk marrin pikë dhe nuk mund t’i nënshtrohen vlerësimit në lëndë.


	Pjesëmarrja aktive në ligjërata
	10 %
	Diskutimi në ligjërata do të vlerësohet me pikë. Profesori i lëndës do të mbajë shënime konsistente për çdo orë në këtë aspekt. Diskutimet duhet të jenë të bazuara në literaturë, kur kjo është relevante.


	Udhëheqja e grupit
	22.5 %
	Studentëve do t’u kërkohet të udhëheqin një seancë grupore për të cilin do t’u caktohet një temë nga plani mësimor i lëndës nga profesori i lëndës. Për këtë qëllim, studentët duhet të dorëzojnë te profesori i lëndës një fletë/fleta përgatitore. Udhëzimet dhe pritjet për këtë aktivitet do të jepen nga profesori i lëndës në klasë.


	Ese reflektuese
	40%
	Studentët do të shkruajnë një ese reflektuese për përvojën e tyre si anëtarë dhe udhëheqës të grupit. Udhëzime konkrete për shkrimin do të jepen nga profesori i lëndës në një dokument të veçantë.


	Testi përfundimtar
	20 %
	Studentët do t’i nënshtrohen në testi me zgjidhje shumëfishe, që do të përpilohet nga literatura e detyrueshme e lëndës.




Politikat akademike
Si rregull, studentët duhet të marrin pjesë rregullisht dhe maksimalisht në ligjërata për të optimalizuar përvojën e tyre dhe për të maksimalizuar mësimnxënien. Studentët duhet të respektojnë kolegët dhe procesin e mësimit, duke u përqendruar, ruajtur kontrollin në sjelljen e tyre dhe duke mos penguar mbarëvajtjen e mësimit. Përdorimi i telefonave celularë është i ndaluar, përveçse nëse ndonjë nga studentët parashikon ndonjë urgjencë dhe për këtë njofton paraprakisht kolegët dhe profesorin. 
Ligjëratat janë interaktive dhe kërkohet kontributi i secilit. Sidoqoftë, ky kontribut mund të tregohet më së miri, kur në klasë ka qetësi, dëgjohet mendimi i tjetrit, flitet me leje dhe nuk reagohet në mënyrë impulsive gjatë kohës, që dikush flet. Puna në klasë bazohet në parimin e mungesës së tërësishme të çfarëdolloj diskriminimi apo fenomeni tjetër negativ. Në rast të ndjesisë së këtillë, studentët duhet ta adresojnë çështjen në mënyrë të menjëhershme tek profesori i lëndës, i cili do të zbatojë tolerancë zero në menaxhimin e klasës në këtë aspekt. Duhet pasur parasysh, që lënda është specifike, mund të ndodhë, që materiali i trajtuar, në mënyrë jo të qëllimshme, eventualisht mund të nxisë mendime, emocione, vetërefleksione, kujtime, etj., të cilat është e mundur të japin një efekt të caktuar te të pranishmit individualisht apo si grup. Edhe pse ky është një aspekt normativ në këtë lëndë, kërkohet vetëdija, toleranca, mirëkuptimi dhe empatia e secilit/ës për një përvojë mësimi të rëndësishme në një proces rritjeje individuale profesionale. Qartësisht, aspekti i konfidencialitetit është një ‘patjetër’ e madhe, që zbatohet në këtë lëndë. 
Literatura për përgatitje për çdo javë pasardhëse do të caktohet paraprakisht. Nga studentët pritet të vijnë të përgatitur në ligjërata, duke lexuar materialin e dhënë për diskutime dhe punë sa më të frytshme në klasë. Është thelbësore, që investimi i kohës dhe përkushtimi i studentëve të manifestohet në vazhdimësi dhe konsistencë, duke e kthyer kështu klasën në një mjedis me frymë dhe atmosferë konstruktive mësimnxënieje dhe duke e përjetuar si një përvojë intensive intelektuale dhe profesionale.

Plani i detajuar mësimor*
· Prezantimi i planit mësimor të lëndës. Dhënia e literaturës. Diskutim lidhur me pritjet e studentëve për lëndën. Seancë pyetje - përgjigjesh. Çfarë është këshillimi grupor?
· Hyrje mbi punën në grup: këshillimi grupor vs këshillimi individual
· Fazat e formimit të grupeve: fazat e hershme, të mesme dhe të vonshme
· Udhëheqja e grupeve
· Çështje etike dhe profesionale në udhëheqjen e grupeve
· Qasjet teorike ndaj këshillimit grupor: psikanaliza
· Qasjet teorike ndaj këshillimit grupor: psikodrama
· Qasjet teorike ndaj këshillimit grupor: ekzistencializmi & personi në qendër
· Qasjet teorike ndaj këshillimit grupor: geshtaltizmi
· Qasjet teorike ndaj këshillimit grupor: terapia e njohjes dhe sjelljes
· Qasjet teorike ndaj këshillimit grupor: teoria e zgjedhjes/terapia e realitetit në grupe
· Qasjet teorike ndaj këshillimit grupor: teori të tjera
· Puna me anëtarë problematikë të grupeve
· Ballafaqimi me situata specifike
· Puna me grupe specifike

*Modifikimet eventuale të planit të paraqitur janë subjekt i vlerësimit dhe vendimit nga profesori i lëndës.

